
 

 

154 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, №12, 2018 год  

Мондошов Ш.Н., Орозалиева Т.К. 

ЧЫНГЫЗ АЙТМАТОВДУН «БИЗДИ ОЙГОТКОН КИТЕПТЕР» 

ПУБЛИЦИСТИКАСЫН ОКУТУУ 

Мондошов Ш.Н., Орозалиева Т.К. 

ОБУЧЕНИЕ ПУБЛИЦИСТИКИ ЧЫНГЫЗ АЙТМАТОВА 

«КНИГИ, РАЗБУДИВШИЕ НАС» 

Sh.N. Mondoshov, T.K. Orozalieva 

TEACHING THE JOURNALISM «BOOKS THAT WOKE US UP» 

BY CHYNGYZ AITMATOV 

УДК: 908.304.2  

Дүйнөлүк адабиятты өзүнүн терең философиялуу 

ойлору, гуманизмге сугарылган чыгармалары менен байыт-

кан Ч.Айтматовдун жазуучулук дараметин, коомдук иш-

мердүүлүгүн кыскача, ооз учунан гана айтканда болбойт. 

Анткени ал – ХХ жана ХХI кылымдын тар алкакка сыйба-

ган улуу ойчулу, дархан жазуучусу. Анын ийгилиги – көркөм 

дүйнөгө көз карашынын системасы элдик салтка, «Манас» 

баштаган эң бай фольклорго азыктанып таянганында 

жана ошону менен бирге аны жазуучу бир эле убакта Ба-

тыш жана Чыгыш элдеринин көркөм маданиятынын эң 

тандамал жакшы тажрыйбасы менен ширелиштире бил-

гендигинде. Бул баалуулуктар анын публицистикаларында 

да айкын көрүнүп турат. Арийне, «Бизди ойготкон китеп-

тер» публицистикасы окутууга сунушталганына кыйла 

убакыт өткөнү менен, булардын методикалык жактан та-

кыр иштеле элек экени да анык. Демек, тема - актуалдуу. 

Изилдөө обьектибиз кылып так ушул изилдене элек теманы 

тандап алуу менен, бул аракетибиздин мектеп мугалимде-

рине кичине болсо да жардамы тиеби дедик.  

Негизги сөздөр: Чынгыз Айтматов, публицистика, 

адабият, салттуу, интерактивдүү методдор, окутуу, ин-

новациялоо, компьютердик технология. 

Ч.Айтматов обогатил мировую литературу глубоки-

ми философскими идеями, которые впитаны гуманизмом. 

Публицистика Ч.Айтматова отпичается тем, что в осно-

ве его произведений лежат древние народно-духовные воз-

зрения кыргызского народа. В то же время он умело соче-

тает мудрые правственные идеи эпоса «Манас» с богатым 

художественно культурным опытом Востока и Запада. 

Умелое сочетание достижений культуры народов мира-

отличительная черта публицистики Ч.Айтматова. Публи-

цистика «Книги, разбудившие нас» была рекомендована к 

чтению давно. Несмотря на то, что прошло дастаточно 

много времени, публицистика Ч.Айтматова «Книги, разбу-

дившие нас» недостаточно исследовано с методической 

позиции. Значит, тема – актуальная. Объектом исследова-

ния являтся методические вопросы публицистики Ч.Айт-

матова «Книги, разбудившие нас». Проводя методическое 

исследование публицистики Ч.Айтматова, мы оказали бы 

посильную помощь, особенно, учителям сельской школы. 

Ключевые слова: Ч.Айтматов, публицистика, лите-

ратура, интерактивные методы, обучение, инновация, 

компьютерная технология. 

Rich in world literature for its deep philosophical 

thoughts, humanism works, not to mention the writer's potential, 

social activities Aitmatov. Because he is a great thinker, 

Darkhan writer of the XXI and XXI centuries, not revered in a 

narrow circle. His success lies in the fact that the system of 

worldview is based on the folk tradition, the richest folklore, 

started by "Manas", and at the same time, the writer is able to 

simultaneously share the best experience of the artistic culture 

of the Western and Eastern peoples. These values are evident in 

his journalism. However, despite the fact that enough time has 

passed for the journalism of "books that awaken us" to be 

offered for training, it is obvious that this is not entirely metho-

dical. Therefore, the topic is relevant. Choosing as our object of 

research this unexplored topic, we decided that this attempt, 

though small, would help students.  

Key words: Cyngyz Aitmatov, journalism, literature, tradi-

tional, interactive methods, training, innovation, computer, 

technology. 

Кыргызстанда инновациялык мүнөздө колдону-

луп жаткан окутуунун интерактивдүү методдорун, 

ыкмаларын жана формаларын колдонуу менен кыр-

гыз адабияты сабагында мурдатан пайдаланылып 

келе жаткан салттуу окутуу формаларына Ч.Айтма-

товдун «Бизди ойгот конкитептер» публицистикасын 

окуп үйрөнүүдө чек коюлбайт. Бул чыгарманы оку-

тууда салттуу ык-усулдарды пайдалануу менен чек-

телүү мүмкүн эмес экендигин эсепке алсак, ар бир 

мугалим үчүн аталган калемгердин публицистикасын 

окутууга өз алдынча мамиле кылуусу ачыкка чыгат.  

Кыргыз адабияты предмети боюнча Ч.Айтматов-

дун публицистикалык чыгармаларын XI класста салт-

туу жана интерактивдүү окутуунун технологиясын 

иштеп чыгууда салттуу усулдарды чектебей туруп, 

аларды инновациялык иш-чаралар менен толуктоого 

карата аракеттер да көрүлдү. Ошондой эле, анда өтүл-

гөн сабактардын негизинде жаралган усул жана ыкма-

ларды өтүп берген жеке мугалимдин чыгармачылар 

акети катары чектебестен, же болбосо Ч.Айтматовдун 

публицистикаларын окутууну кыргыз адабияты муга-

лимдеринин класста уюштуруусу сыяктуу бир жактуу 

албастан, аларды окуу процессиндеги мазмун менен 

форманын табылгасы, коомдук талаптарга ылайык 

жаңылоого багыталган мыйзам ченемдүүлүк катары 

баалоо зарылдыгы турат. Анткени педагогикалык 

процессте жүрүп жаткан жаңычыл кубулуштардын 

баары бири-бири менен жана мурдагы салттуу түшү-

нүктөр менен тыгыз байланышта аракетке келген, 

учурдун маанилүү кырдаалдары аркылуу окутуу иш-

териндеги жаңыланууга милдеттүү болгон кубулуш-

тар экендигин эсепке алсак, анда адабият сабагын-

дагы салттуу окутуу ык-усулдары менен интерактив-

дүү окутууну айкалыштыруу мыйзам ченемдүү, 

коомдук зарылдыктан келип чыккан, алардын ар бир 

окуучунун билимин өркүндөтүү максатына оптимал-

дуу жол-жобо издөө менен байланышты түзө ала тур-

ган маселелер экендиги ачык байкалат. 

Ал эми ушул маселелерди Айтматовдун «Бизди 

ойготкон китептер» публицистикасы менен байла-

нышта чечүү – бул багытта окутуу иштеринде жүрүп 

жаткан маселелердин баарын бири-бири менен ка-

рым-катышта кароо – окуу процессинде мазмун жана 

форма аркылуу чагылдырыла турган окутуу иштерин 

байланыштырып анализдөө менен бирге, азыр өлкөдө 

жүрүп жаткан билим берүү тармактарындагы салттуу 

жана интерактивдүү окутуу иш чараларын өткөрүп, 

практикада текшерип көрүү, андагы алгылыктуу жак-

тарды айкындап чыгуу милдетин да алдыга сууруп 

чыгат. Ошол себептен Ч.Айтматовдун публицисти-

каларын салттуу жана интерактивдүү окутууда колдо-

нулган ык-усулдарды, формаларды өз-өзүнчө бөлүп 

жеке карабай, мүмкүн болушунча аларды кыргыз 

адабияты предмети боюнча жаңычыл аракеттердин 

жалпы тутумдашкан табылгасы катары аныктап, ада-

биятты окутууга таандык бир бүтүн, биримдикте баа-

рын талдоого алуу аркылуу ишке ашыруу талабы да 

күн тартибине коюлат. 

Ч. Айтматовдун «Бизди ойготкон китептер» 

публицистикасын окутууга арналган салттуу жана 

интерактивдүү сабактар сабактагы ар бир окуучунун 

чыгармачыл ойлоосун, көркөм дөөлөттөргө ар кими-

си өз алдынча чыгармачыл мамиле кылуусун шарт-

тап, б.а. буга чейин колдонулуп келген билим берүү-

дөй эмес, ар бир мугалимдин окуучусуна инсан ката-

ры диалогго баруусун, аны менен бирге жаран катары 

мамилелешүүсүн көрсөтүүчү инсанга багытталган 

окутуунун стратегиясында турган инновациялык иш-

тердин мазмунун учурда аткарылган же окутулуп 

жаткан предметтен эмне натыйжа ала тургандыгын 

окуучуга ачык көрсөтө алгандыгы менен айырмалан-

ган сабактардын үлгүлөрүн көрсөтүүгө багытталууга 

тийиш. 

Демек, «Бизди ойготкон китептер» публицисти-

касына арналган сабактарда окутуунун жаңычыл ме-

тоддорун, ык-формаларын, жалпылаштырып айткан-

да, интерактивдүү технологиясын окутуу процессине, 

анын ичинде кыргыз адабияты боюнча окуу пред-

метине колдонуу – азыркы учурдун талабына ылайык 

билим берүү зарылдыгын гана шарттабастан, аны 

колдоно билүү чеберчилигин, жаштарга үйрөтүүнүн, 

электрондук окутуу каражаттарын колдонуунун, 

өзгөчө окуучуларга жаңыча мамиле кылуунун зарыл-

дыгын мугалимден талап кылган болсо, биз аны атка-

рууга арекеттендик. Ырас, азыркы учурда компью-

тердик жана башка жаңы технологияны окуу иште-

рине пайдаланмайын, коомдун талабына ылайык 

билим берүүнү элестетүү кыйын. Себеби, азыр бир 

гана мугалимдин речи менен сабак өтүү, же болбосо 

окуу китебиндеги окуу материалын айтып берүү 

коомдук талапка туура келбегендик болуп саналат. 

Ошондуктан, кыргыз адабиятын окутууда интерак-

тивдүү окутуу формаларын колдонуу – азыркы учур-

дагы дүйнөлүк билим берүүгө теңелүү үчүн жана 

окуучулардын предметке карата кызыкчылыгын арт-

тыруу үчүн электрондук окутуу каражаттарын пайда-

лануу зарылдыгы маанилүү орунду ээлеп турган-

дыгын ачык көрсөтүүдө.  

«Бизди ойготкон китептер» публицистикасын 

интерактивдүү окутуу мурда колдонулуп келген бар-

дык окутуу усулдары менен ыкмаларын, формаларын 

толугу менен жокко чыгарбаса да, алардын окутуу 

формасы менен мазмунун жаңылоо керектигин, бал-

дар менен мамиле түзүп, ар бир сабакты демокра-

тиялаштырууну, анда ар бир бала менен тыгыз ка-

тышта иш алып барууну, ар бир окуучуга жеке-инди-

видуалдуу мамиле кылуу сыяктуу талаптарды кое 

баштады. Демек, ал мурдагы салттуу окутуу форма-

лары менениш алып барып жаткан мугалимдерге 

баштагы командалык ыкмаларын өзгөртүүгө, балдар 

менен тең укукта туруп сабакты уюштурууга, окуучу-

лар менен кызматташып, чыгармачыл мамиле кылуу-

га аргасыз кылган шарттарды түзүү менен бирге, 

адабият мугалиминин сабакка карата болгон мамиле-

син, өзгөчө сабактагы педагогикалык-психологиялык 

кырдаалды чечүүгө карата көз карашын толугу менен 

жаңылоого карата абалды жаратты. Мындай демокра-

тиялык өзгөрүүлөрдүн шарапаты менен жергиликтүү 

педагогикалык кыртышыбызга келип конгон билим 

берүү концепциясы – инсанга багыттап окутуу болсо, 

демократиялык коом турмушка өз идеяларын жайыл-

та баштаган соң, башка тармактардай эле билим 

берүүдө демократиянын өзөк идеяларын турмушка 

ашырууга ийкемдүү кызмат кылып бере турган интер-

активдүү окутуу технологиясы барып-келип салттуу 

окуу процессин инновациялоо максатында айрым 

усулдук толуктоолорду киргизди. Натыйжада салттуу 

сабактар деле жаңычыл ыкмалар менен толукталды. 

Алар төмөнкүлөр: 

1) Сабакта ар бир окуучуга байкоо жүргүзүү; 

2) Ар бир окуучу менен жеке аңгемелешүү; 

3) Окуучу менен жекече иштөө; 

4) Ар бир сабакта окуучуларга жуп жана топ 

менен иштөөсүнө шарт түзөтүү; 

5) Окуучуларды көз караштарды калыптанды-

рууда жана иштеп чыгууда жупташып иштөөгө үйрө-

түү; 

6) Экиден болууда бирин-бири сыйлап, өз пики-

рин таңуулабай, чындыкты талдоо аркылуу табууда 

жупташып иштөөгө үйрөтүү; 

7)  Ар бир сабакта берилген тема боюнча окуу-

чулардын жалпы иштөөсүнө жетишүү жана аргумент-

тештирип жыйынтык чыгарууга үйрөтүү. 

«Бизди ойготкон китептер» публицистикасына 

арналган сабактардагы интерактивдүү усулдар пред-

меттик билим берүүдөгү интеллектуалдык көндүм, 

моралдык-этикалык, эстетикалык жана коммуника-

циялык компоненттердин бардык аспектилерин орга-

никалык түрдө кыймылга келтирүүнү талап кылууда. 

Ал эми азыркы учурда мындай көрүнүш «Бизди 

ойготкон китептер» публицистикасына арналган са-

бактарда ар бир мугалимдин инновацияны ишке ашы-

рууда чыгармачылык менен окуу процессине актив-

дүү катышуусу керек экендигин көрсөтүүдө. Антке-

ни, учурда окуу процессин «кыймылга келтирип», 

билим берүүнү камсыз кылып турган сабактардын 

баарысынын коомдун талаптарына ылайык жаңыла-

нуусу барып-келип кыргыз адабияты сабагына таан-

дык окутуу проблемаларын чечүүдө же кыргыз ада-

бияты боюнча сабакты инновациялоодо жаңы форма, 

жаңыча метод, ыкма жана анын талабына жооп берген 

мазмун зарылдыгын туюндурууда. 

Бизде, ушул тапта, тилекке каршы, кыргыз ада-

бияты боюнча салттуу сабактарда мугалимдер көп 

учурда окуучулардын көркөм чыгарманы үйрөнүүгө 

карата болгон каалоосун эсепке алышпайт. Эгерде 

кыргыз адабияты боюнча салттуу сабактарда деле 

окуучунун учурдагы каалоосун эске алган, баланын 

турмушуна керектүү билимди берүү менен түшүн-

дүргөн форма менен мазмунда жогоруда аталган ме-

тоддор аркылуу инсанга багытталган окутуу иштерин 

уюштурууга мүмкүнчүлүктөр бар экендигин аныкта-

дык. Ч.Айтматовдун «Бизди ойготкон китептер» пуб-

лицистикасына арналган сабактарда аталган метод-

дорду балдардын ички чыгармачылык катышында 

турган расмий окутуу комплекси катары карап, 

инновациялоого таандык көрүнүштөрдүн мазмуну ар 

бир окуучу өзүнө керектүү билимге ээ болуусу менен 

баалоого боло тургандыгын байкадык. Аларда деле ар 

бир балага чыгармачылык менен мамиле кылууну 

үйрөткөнү ачык байкалат. Башкача айтканда, муга-

лим аталган методдор аркылуу ар бир балага карата 

изилдөө жүргүзөт да, анан алар менен тыгыз байла-

нышта болуп сүйлөшүүнү, андан соң алган билимин 

пайдаланып иштетүүнү, андан барып, реалдуу тур-

мушта жоопкерчиликтүү чечимдерди кабыл ала 

билүүнү жүзөгө ашырууну алдына максат кылат. Ал 

эми мында салттуу методдор деле ички мазмунун 

жаңылап, ар бир сабактын натыйжасында коомго 

керектүү сезимди пайда кылууга, ар бир нерсеге 

моралдык жактан мамиле этүүгө, эң башкысы, алган 

билимин пайдаланып турмушта демилге көтөрүү-

чүлүккө, ойлоп табуучулукка, аны андан аркы ишмер-

дүүлүгүнө пайдалана билүүгө ынтызар болгон инсан-

ды тарбиялоого багыт алгандыгы менен кыргыз 

адабиятын интерактивдүү жолдор менен окутуу 

мурдатан колдонулуп келген стандарттуу сабактар-

дан айырмаланып тургандыгын аныктоого болот. Биз 

бул жерде кыргыз адабиятын интерактивдүү окутууда 

салттуу методдордон канчалык алгылыктуу экенди-

гин турмуш ырастап тургандыгын белгилей кетиши-

биз керек. Тактап айтканда, сабактарын инновация-

лап окутуунун маңызы жаштар алган билим менен 

кайсы жерде болбосун, өзү ээ болгон адистикте иштеп 

кетүүсүнө жардамдаша алгандыгы менен туюнду-

рулат. Ал эми азыркы мезгилде орто мектепте кыргыз 

адабиятын окутууда интерактивдүү окутуунун мазму-

ну катары чагылган жаңычыл усулдар жана ыкмалар 

бар, алар төмөнкүлөр: 

- долбоорлоо; 

- байкоо жүргүзүү; 

- портфолио; 

- ойлорду жалпылоо; 

- бирине-бири баа берүү; 

- тематикалык оюндар; 

- дебат түрүндө аңгемелешүү ж.б. 

Албетте, мындай ыкмалар ар бир сабактан ар 

кандай жаңычыл окутуу каражаттарын талап кылат. 

Факты өзү көрсөтүп тургандай, мында негизги прин-

циптер бир гана мугалимдин чыгармачыл аракети 

катары коюлган талаптардан турбастан, ал окуучу-

лардын да сабак учурунда чыгармачыл ишмердүлү-

гүн жетекчиликке ала турган касиеттер менен кош-

толот. Кыргыз адабияты предметинин Ч.Айтматов-

дун публицистикаларына арналган сабактарында көп 

убакыттан бери окутуунун салттуу формалары менен 

чектелип калган окуу процессин толук бойдон 

интерактивдештирүү зарыл болуп турат.  

«Азыркы интерактивдүү сабактарды компьютер-

дик технологиясыз элестетүү мүмкүн эмес болуп 

калды. Ошондуктан, балдарга кызыктуу болуш үчүн 

кыргыз адабияты предметинде сабактарда компью-

терди пайдалануу менен алардын билимин өркүндө-

түүчү ыкмаларын колдонуу зарылдыгы турат. Ал эми 

компьютер менен иштөөгө сунушталган тапшырма-

лар ар кандай формада жана сабактын мазмунун 

жакшыртуу үчүн ар түрдүү ыкмаларда мугалимдин 

чыгармачылыгына, компьютер боюнча билимине жа-

раша чечиле тургандыгын эскерте кетели» [4, 398]. 

Ырас, башка сабактардай эле окуу процессине ком-

пьютерди колдонуу үчүн кыргыз адабияты сабагы-

нын мүмкүнчүлүгү зор экендигин баса белгилей ке-

түүгө тийишпиз. Анткени ар бир көрсөтүлгөн факты 

материалдар боюнча компьютерде көркөм тексттин 

үстүндө иштөө мүмкүнчүлүгү бар экендигин эсепке 

алсак, анда мугалим менен окуучунун чыгармачылык 

менен кызматташуусуна ал бир кыйла маанилүү 

кызмат кылаарын далилдөөнүн зарылдыгы жок.  

Ч.Айтматов деген ысым жалпы адамзат турму-

шунун байыркы доордон нечен миң жылдарды кары-

тып бүгүнкү күнгө доорго жеткен, бүгүнкүдөн дагы 

нечен миң жылдык чексиздиктерге уланчу карт тары-

хынын барагына өкүмү күчтүү мезгил атынан XX 

кылымдын көрүнүктүү зор инсаны катары жазылып 

калчу сыймыктуу ысымдардан. Бул жөн гана мекен-

дештин, улутташтын демейки көтөрө чалма пенделик 

мактанычы эмес, а турмуш чындыгы далилдеген 

акыйкаттардан. Анын чыгармалары дүйнөнүн жүздөн 

ашуун өлкөлөрүндө эки жүзгө жакын тилдерге кото-

рулуп, элүү миң, жүз миңдеген тираж менен басылып, 

бир нече иреттен кайрадан басылып дүйнөнүн булуң-

бурчтарына небактан белгилүү жана тарап жатат. 

Чыңгыз Айтматов – бүгүн ар түрдүү улуттагы, ар 

түрдүү диний, саясий ишенимдеги, ар түрдүү кесип-

теги жана ар кыл жаштагы миллиондогон окурман-

дардын сүйүктүү жазуучусу. 

Сөздүн керемет күчү, орошон ой толгоонун 

ооматтуу касиети ушул белем, катардагы адамзат пен-

десинин бир өкүлүнүн жеке мүнөздөгү, ой-туюму, көз 

карашы, элестүү дүйнө таанымы капыстан жалпы 

адамзаттык маани-маңызга ээ болуп, ага назар бурган 

адамдын жан дүйнөсүн козгоп, өмүр жана өлүм, куба-

ныч жана кайгы, адамгерчилик жана карөзгөйлүк, 

абийир жана абийирсиздик, бийлик жана ынсап, 

бакыт жана бактысыздык, ар намыстуулук жана 

арсыздык ж.б.у.с. толуп жаткан татаал, түйүндүү, 

түбөлүктүү, жалпы адамзаттык маселелер туурасында 

ой-жүгүртүүгө мажбурлап, адамдагы адамдыкнарк-

насилди ойготуп, сергектентип, жаман эмне, жакшы 

эмне экенин ылгап билүүгө үйрөтүп, адал, ак ниеттүү 

иштерге шыктанып, адамдарга карата боордоштук 

сезимин ойготуп, жан дүйнөсүндө жакшылыктын 

үрөнүн өндүрүп, ар замандагы адам баласынын 

көңүл-көкөйүн өйүгөн “Канткенде адам уулу адам 

болот?” деген өңдүү суроого жооп издетип, бул 

татаал суроого жооп табууда ага руханий устат болуу 

укугун алууга мүмкүндүк берет. 

“Айтматовдун планетардык ой жүгүртүүсү 

Адамзат менен Аалам масштабында адам жашоосу-

нун, тагдырынын келечектеги эволюциясы жөнүндө 

сөз кылууга мүмкүндүк берет. Айтматов дүйнөнүн 

төрт бурчунда жашаган жүздөгөн элдердин психоло-

гиясынын экстремалдык кырдаалдарга байланыштуу 

өзгөрүшүнө космостук бийиктиктен байкоо салат. 

Космос – бул автор үчүн Аалам гана эмес, Адам руху-

нун байлыгы. А рух – адамзаттын түбөлүк катего-

риясы” [3.18]. Чыңгыз Айтматовдун Ааламы – Мей-

киндик жана мезгил жагынан чектелбеген чексиз 

дүйнө. Айтматовдун Космосу – адам интеллекти-

синин бийиктиги. Дегинкиси, Ч.Айтматовдун интел-

лектуалдык тереңдиги жана бийиктиги жалаң эле 

көркөм чыгармаларынан эмес, “Ысык Көлдүн куту 

жана куну”, “Бизди ойготкон китептер” өңдүү публи-

цистикалык туундуларынан да айкын көрүндү.  

Ишти жазып баштаганда, Ч.Айтматовдун “Бизди 

ойготкон китептер” публицистикалык чыгармасын 

сабактарда окуучуларга тааныштыруу маселелерин 

методикалык жактан иштеп чыгууну көздөгөн элек. 

Ойлогонубуздун баарын болбосо да көпчүлүгүн 

аткардык, жыйынтыгында биздин бул саамалык 

аракетибиз аталган публицистикалардын материалда-

рын мектептин жогорку класстарына тааныштырууда 

буга чейин орун алып келген бөксөлүктү толтурат 

деген ишенимдебиз. 

